
POLISI RHEOLI RISG

	Noddwr a Swyddogaeth Weithredol: Ysgrifennydd y Bwrdd 

	Awdur y Ddogfen:  Ysgrifennydd y Bwrdd

	Cymeradwywyd:  gan Fwrdd AaGIC 

	Dyddiad Cymeradwyo:  25 Tachwedd 2021

	Cwmpas:
1.2 Mae'r Polisi Rheoli Risg hwn ac unrhyw drefniadau a wneir yn unol ag o yn berthnasol i:

· bawb sy'n cael eu cyflogi neu sy’n ymwneud ag Addysg a Gwella Iechyd Cymru (AaGIC) gan gynnwys gweithwyr rhan amser, gweithwyr dros dro ac asiantaeth a'r rhai sy'n dal contractau anrhydeddus.

· Ymwelwyr, contractwyr a gwirfoddolwyr.

Bydd gan Fyrddau ac Ymddiriedolaethau Iechyd eraill y GIG eu polisïau iechyd a diogelwch eu hunain a fydd yn berthnasol i staff AaGIC sy'n gweithio o fewn anheddau’r GIG mewn mannau eraill ledled Cymru.

Dyddiad yr Asesiad Effaith Cydraddoldeb: [2021]

	Canlyniad Asesiad Effaith Cydraddoldeb: 
Mae'r polisi hwn wedi'i sgrinio at ddiben ei berthnasedd i gydraddoldeb. Ni nodwyd unrhyw effaith negyddol bosibl felly nid oes angen asesiad effaith cydraddoldeb llawn. 

	Dyddiad Adolygu: Tachwedd 2022
Fersiwn: 3.0

Datganiad Polisi 

Mae Addysg a Gwella Iechyd Cymru (AaGIC) yn cydnabod na all unrhyw sefydliad weithredu mewn amgylchedd sy’n rhydd o risg. Fodd bynnag, nid yw risg yn rhywbeth i'w ofni, ond yn hytrach—os yw'n cael ei ddeall a'i reoli'n iawn, gall fod o fudd i'r sefydliad, ei staff a’i randdeiliaid allweddol. Pwrpas y Polisi hwn yw gosod y seiliau ar gyfer system rheoli risg effeithiol.  

Bydd AaGIC yn rheoli risgiau ar bob lefel. Bydd risgiau strategol yn cael eu dynodi gan y Bwrdd a'u rheoli gan y Tîm Gweithredol, ond bydd risgiau gweithredol yn cael eu dynodi a'u rheoli ar y lefel fwyaf priodol. Bydd y sefydliad yn cynnal system reoli risg a fydd yn galluogi ac yn nerthu staff i ddynodi, asesu, rheoli, a lle bo hynny'n briodol—manteisio ar risgiau er budd AaGIC.  

Ymrwymiad Polisi 
 
Mae AaGIC wedi ymrwymo i reoli risg yn effeithiol trwy’r holl sefydliad a bydd yn datblygu ac yn cynnal y systemau priodol i ganiatáu rheolaeth o'r fath. Bydd y sefydliad yn gosod allan rolau a chyfrifoldebau'r holl staff yn glir o ran rheoli risg. Mae'n ofynnol i'r holl staff ddeall eu rôl a'u cyfrifoldebau a chydymffurfio â gofynion y polisi hwn a'r holl brosesau perthnasol. 
 
Bydd disgwyl i'r holl staff ddefnyddio'r systemau corfforaethol priodol ar gyfer rheoli risg. Ar adeg datblygu'r polisi hwn, caiff risgiau AaGIC eu rheoli trwy ddefnyddio cofrestrau risg (ar gyfer risgiau gweithredol) a Fframwaith Sicrwydd y Bwrdd ar gyfer risgiau strategol. Fodd bynnag, rheolir risgiau iechyd a diogelwch trwy Datix.
 
Mae'n ofynnol i'r holl uwch staff a rheolwyr fynychu hyfforddiant gorfodol mewn Rheoli Risg Corfforaethol.  

Cyflwyniad 
 
Mae'r polisi hwn yn cyflwyno safiad a disgwyliadau AaGIC mewn perthynas â rheoli risg. Mae'r ddogfen yn amlinellu rolau a chyfrifoldebau staff a sut y cânt eu hyfforddi, ac yn disgrifio'r ffordd y mae AaGIC yn categoreiddio risg a saernïaeth risg y sefydliad.  
 
Adran 1 – Cyffredinol 

1.1	Cwmpas 
 
Mae hwn yn Bolisi y bwriedir iddo gwmpasu dynodiad, asesiad a rheolaeth risg ym mhob ffurf. Bydd y polisi a'r gweithdrefnau cysylltiedig sy'n ymwneud â risg yn berthnasol i'r holl staff, contractwyr ac ymwelwyr.[footnoteRef:1]  [1:  Er budd cwtogrwydd, defnyddir y term ‘staff’ trwy'r ddogfen hon i gyfeirio at staff, contractwyr, staff asiantaeth, hyfforddeion, gwirfoddolwyr, secondeion ac ymwelwyr. ] 

 


1.2	Nod 
 
Nod y ddogfen hon yw amlinellu'r trefniadau lefel uchel y bydd AaGIC, dan eu llywiad, yn cyflawni dull cyfannol ac effeithiol o reoli risg. 
 
1.3	Amcanion 
 
Bydd y polisi hwn yn: 
· Manylu ar rolau a chyfrifoldebau penodol y staff hynny sy'n gyfrifol am reoli risg; 
· Rhestru’r polisïau penodol y bydd AaGIC yn eu cyhoeddi i sicrhau bod yr holl staff yn deall yr hyn sy'n ofynnol ganddynt; 
· Amlinellu’r gofynion hyfforddi ar gyfer staff; 
· Esbonio’r trefniadau ar gyfer cydymffurfio â'r holl ddeddfwriaeth berthnasol. 

1.4	Cyd-destun Strategol 
 
Mae'n ofynnol yn flynyddol i AaGIC gynhyrchu Cynllun Tymor Canolig Integredig (IMTP), sy'n manylu ar yr hyn y mae'r sefydliad yn bwriadu ei wneud dros y blynyddoedd i ddod. Mae'r cynllun yn gosod allan y blaenoriaethau sefydliadol ac yn pennu amcanion strategol. Er mwyn cyflawni'r amcanion hyn, mae angen deall yr amgylchedd yr ydym yn gweithredu ynddo, a chael gwelededd clir ar yr hyn a allai rwystro ein cyflawniad. Dyma pam mae angen System Rheoli Risg effeithiol.
 
Mae Rheoli Risg yn cychwyn ar frig y sefydliad, gyda'r Bwrdd yn gosod ein cyfeiriad a'n parodrwydd i dderbyn risg, sydd yna'n treiddio i lawr trwy bob lefel.  

1.5	Rolau a Chyfrifoldebau 
 
1.5.1	Bwrdd AaGIC 
 
Rôl y Bwrdd yw llywodraethu AaGIC yn effeithiol. Er mwyn i'r Bwrdd gyflawni ei gyfrifoldebau, mae angen iddo gael sicrwydd bod y sefydliad yn rheoli ei risgiau’n effeithiol er mwyn sicrhau ei fod yn cyflawni ei genhadaeth a'i amcanion. Un o'r prif offerynnau sicrwydd ar gyfer y Bwrdd yw Fframwaith Sicrwydd y Bwrdd (BAF).  
Bydd y Bwrdd yn derbyn y BAF unwaith y flwyddyn at ddibenion craffu a herio. Trwy'r cynllun dirprwyo, bydd cyfarfodydd y Pwyllgor Archwilio a Sicrwydd hefyd yn derbyn y BAF unwaith y flwyddyn.

Mae'r Gofrestr Risg Gorfforaethol yn canolbwyntio ar amcanion allweddol AaGIC ac yn dynodi'r prif risgiau a'r rheolaethau allweddol. O ystyried hyn, y Gofrestr Risg Gorfforaethol fydd y cyfrwng ar gyfer rhoi sicrwydd rheolaidd parthed y BAF. Bydd y Gofrestr Risg Gorfforaethol yn cael ei hadolygu gan y Bwrdd ddwywaith y flwyddyn a chan y Pwyllgor Archwilio a Sicrwydd bob chwarter.
 
1.5.2	Prif Weithredwr  
 
Y Prif Weithredwr yw'r swyddog cyfrifol ar gyfer AaGIC ac mae'n atebol am sicrhau bod AaGIC yn gallu cyflawni ei ddyletswydd gyfreithiol parthed bob agwedd o risg. Fel y swyddog atebol, y Prif Weithredwr sydd â chyfrifoldeb cyffredinol am gynnal system gadarn o reolaeth fewnol, fel y disgrifir yn y datganiad llywodraethu blynyddol. Yn weithredol, mae’r Prif Weithredwr wedi dynodi cyfrifoldeb dros weithrediad y polisi hwn i Ysgrifennydd y Bwrdd.
  
1.5.3	Ysgrifennydd y Bwrdd
 
Yn gyfrifol am: 
· weithrediad gweithredol y polisi rheoli risg; 
· fel yr Uwch-berchennog Risg Gwybodaeth (SIRO), mae’r cyfrifoldeb eithaf yn gorwedd yma dros reoli risg gwybodaeth;
· datblygiad polisïau a gweithdrefnau sy'n ymwneud â'r uchod;
· datblygiad ac adolygiad parhaus o Fframwaith Sicrwydd y Bwrdd;
· sicrhau bod y Bwrdd a'i Bwyllgorau yn derbyn yr adroddiadau a'r sicrwydd priodol i'w hystyried.  

 1.5.4	Cyfarwyddwyr Gweithredol
 
Yn gyfrifol am: 
· reoli risg ar y cyd fel y Tîm Gweithredol ac ar lefel Cyfarwyddiaeth ar gyfer y risgiau sy'n ymwneud yn benodol â'u cyfarwyddiaeth hwy; 
· cymryd meddiant o'r risgiau a neilltuwyd iddynt naill ai yn Fframwaith Sicrwydd y Bwrdd neu'r Gofrestr Risg Gorfforaethol ac adrodd yn ôl yr angen i'r Tîm Gweithredol a'r Bwrdd a'i bwyllgorau ynghylch rheoli'r risg honno;  
· penodi digon o adnoddau ar gyfer eu Cyfarwyddiaeth i alluogi rheoli eu risgiau yn effeithiol;
· y Gofrestr Risg Cyfarwyddiaeth unigol. 

1.5.5	Dirprwy Brif Weithredwr / Cyfarwyddwr y Gweithlu a Datblygu Sefydliadol

Yn ogystal â'r cyfrifoldeb o fod yn Weithredwr/Cyfarwyddwr mae cyfrifoldeb ganddo hefyd am:

·  Reolaeth risg ar lefel y Tîm Gweithredol mewn perthynas ag Iechyd a Diogelwch a Pharhad Busnes.

1.5.6	 Rheolwyr Cyfarwyddiaeth

Mae Rheolwyr Cyfarwyddiaeth yn gyfrifol am:

· gymryd meddiant o risgiau a briodolir iddynt yng Nghofrestrau Risg y Gyfarwyddiaeth ac adrodd yn ôl yr angen i'w Cyfarwyddwr Gweithredol parthed rheolaeth o’r risg honno; 
· cefnogi perchnogion risg eu Cyfarwyddiaeth i reoli risg; 
· sicrhau bod risgiau newydd yn cael eu priodoli i berchennog, yn cael eu diffinio'n gywir a'u hasesu gan eu perchennog. 
 


1.5.7	Yr holl staff 
 
Mae holl staff AaGIC yn gyfrifol am nodi ac adrodd am unrhyw beth y credant a allai beri risg i'n swyddogaethau busnes neu’n pobl.  
 
1.6	Dyrannu Cyfrifoldeb dros Risg 

Bydd Cyfarwyddwyr Gweithredol yn ysgwyddo cyfrifoldeb am reoli risgiau o fewn eu Cyfarwyddiaethau. Pan fydd risg yn codi gyda phrosiect, rhaglen neu fater a ymgymerir â hwy ar sail traws-Gyfarwyddiaeth, dyrennir y risg i'r Arweinydd Gweithredol fel y manylir yn yr IMTP.

1.7	Hyfforddiant 

Lefel 1 – Angen Staff i Riportio Risgiau 
 
Er bod llawer o wahanol ofynion hyfforddiadol ar gyfer agweddau penodol o reoli risg (e.e. Iechyd a Diogelwch, Tân, Llywodraethu Gwybodaeth), nid oes unrhyw ofyniad hyfforddi gorfodol ar gyfer Rheoli Risg yn y cyd-destun ehangach. Mae bob aelod o staff sydd angen riportio risg yn cael eu cyfeirio at becyn astudio hunan-gyfeiriol cryno a fydd yn ymdrin â hanfodion dynodi, diffinio a riportio risgiau.   
 
Lefel 2 – Perchnogion Risg 
 
Caiff hyfforddiant wyneb yn wyneb ei ddarparu i Berchnogion Risg ac fe’i anelir at Gyfarwyddwyr Gweithredol, aelodau eraill o'r uwch dîm arweinyddiaeth a rheolwyr sydd angen deall goblygiadau perchnogaeth risg, parodrwydd i dderbyn risg, gwneud penderfyniadau risg ac uwchgyfeirio risg.  
 
Lefel 3 – SIRO a rolau arbenigol eraill 
 
Bydd hwn yn hyfforddiant pwrpasol sy'n ofynnol ar gyfer y rhai sy'n gyfrifol am reoli'r System Rheoli Risg.  

Adran 2 – Categorïau Risg 

2.1	Risg Strategol 
 
Dyma'r risgiau ar y lefel uchaf—a allai fygwth gallu'r sefydliad i gyflawni'r blaenoriaethau strategol, fel y’i gosodir allan yn y Cynllun Tymor Canolig Integredig (IMTP). Dynodir Risgiau Strategol ar lefel y Bwrdd yn ystod datblygiad blynyddol yr IMTP. Neilltuir Arweinydd Gweithredol i'r holl amcanion strategol yn yr IMTP. Bydd y person hwn yn adolygu ei risgiau strategol a'u cynlluniau gweithredu cysylltiedig yn rheolaidd ac yn darparu diweddariadau i'r Tîm Gweithredol a'r Bwrdd.  




2.2	Risg Gorfforaethol 
 
Mae Risg Gorfforaethol ym mhob ffurf yn ddarostyngedig i'r polisi hwn. 
 
Defnyddir y term Risg Gorfforaethol yn AaGIC i gwmpasu'r holl risgiau gweithredol sy'n peri risg uniongyrchol i fusnes y sefydliad o ddydd i ddydd, neu a allai arwain at Gyfarwyddiaethau yn methu â chyflawni eu hamcanion. Gall hyn gynnwys: 
· Risg Weithredol 
· Risg i Brosiect / Rhaglen 
· Risg Addysgol 
· Risg Ariannol
· Risg Cysylltiadau Cyhoeddus 

Bydd yr holl risgiau hyn yn cael eu dal a'u rheoli trwy gofrestrau risg a system o bolisïau a gweithdrefnau. 

2.3	Risg Iechyd a Diogelwch 
 
Mae Risg Iechyd a Diogelwch yn ddarostyngedig i bolisi penodol.  
 
Mae Iechyd a Diogelwch yn faes cymhleth o ddeddfwriaeth, ac un gofyniad yw bod gan y sefydliad Bolisi Iechyd a Diogelwch. Cyfrifoldeb y Cyfarwyddwr Gweithlu a Datblygu Sefydliadol yw uwch-reolaeth o’r Risg Iechyd a Diogelwch.

2.4	Risg Wybodaeth 
 
Mae Risg Wybodaeth yn ddarostyngedig i bolisi penodol. 
 
Mae Rheoli Risg Wybodaeth yn elfen annatod o Lywodraethiad Gwybodaeth da. Mae'n cwmpasu nifer o ddisgyblaethau, gan gynnwys defnyddio systemau TG, rheoli cofnodion papur, seiberddiogelwch a diogelwch ffisegol ein cyfleusterau. Cyfrifoldeb y SIRO yw Rheoli Risg Wybodaeth. 

2.5	Risg Parhad Gwasanaeth neu Fusnes 

Mae Risg Parhad Busnes yn ddarostyngedig i bolisi penodol.
 
Y risgiau Parhad Busnes yw'r rhai sy'n deillio o'r digwyddiadau posibl hynny sy'n bygwth gallu'r sefydliad i ddarparu ei gynhyrchion a'i wasanaethau allweddol. 

Mae’r mwyafrif o risgiau Parhad Busnes yn tueddu i fod yn ddigwyddiadau ardrawiad grymus / tebygolrwydd isel. 
 
Cyfarwyddwr y Gweithlu a Datblygu Sefydliadol sy'n gyfrifol am Reoli Risg Parhad Busnes. 

2.6	Risg Twyll


Rhaid hysbysu'r Gwasanaethau Atal Twyll Lleol (LCFS) yn brydlon am unrhyw risgiau twyll a ddynodir.  
Adran 3 – Rheoli Risg  

Cyflwyniad 
 
Mae'r adran hon yn rhoi trosolwg o sut mae risg yn cael ei rheoli trwy holl sefydliad AaGIC.

3.1	Saernïaeth Risg 
 
Saernïaeth risg yw'r strwythur y mae sefydliad yn rheoli risg o fewn ei ffiniau. Dangosir y saernïaeth risg o fewn AaGIC isod. 
 
Risg Weithredol

 
Staff
 
Fframwaith
Sicrwydd y Bwrdd
 
Bwrdd AaGIC
 
Pwyllgorau’r Bwrdd
 
Cofrestrau Risg y Gyfarwyddiaeth
 
Iechyd a Diogelwch
 
Llywodraethu
Gwybodaeth

 
Parhad Busnes
 
Cyfarwyddiaethau
 
Cofrestr Risg
Gorfforaethol 
 
y Tîm Gweithredol
 



3.2	Parodrwydd i Dderbyn Risg 
 
Mae parodrwydd AaGIC i dderbyn risg yn cael ei osod yn flynyddol gan y Bwrdd, pan fydd y penderfyniadau'n cael eu gwneud o amgylch blaenoriaethau strategol y sefydliad ar gyfer y flwyddyn ganlynol. Pwrpas gosod y parodrwydd i dderbyn risg yw sicrhau bod yr holl staff drwy AaGIC yn ymwybodol ohono ac yn deall faint o risg y mae'r sefydliad yn barod i fod yn agored iddi wrth iddynt fynd ynglŷn â’u gorchwylion o ddydd i ddydd. Manylir ar lefelau Parodrwydd i Dderbyn Risg AaGIC yn Atodiad 1.

3.3	Dynodi a Dal Risgiau 
 
Dylai'r holl staff fod yn ymwybodol o'r potensial i risgiau ddod i'r amlwg a allai effeithio ar y busnes a dylai'r holl staff fod yn barod i nodi ac adrodd ar risgiau fel sy'n briodol. Pan nodir risg bosibl, dylai staff fel rheol ei thrafod yn gyntaf â'u rheolwr llinell. Mae hyn er mwyn osgoi dyblygu ymdrech, oherwydd weithiau mae risgiau'n cael eu nodi—sydd eisoes yn cael eu trin/rheoli ond sydd efallai wedi cael eu diffinio'n wahanol. 
 
Unwaith y cadarnheir bod risg newydd wedi'i dynodi, dylid nodi ac asesu'r manylion yn gywir. 
 
Yna trosglwyddir y risg i un o gyfres o gofrestrau risg, yn dibynnu ar ddifrifoldeb y risg. Yn gyffredinol, dylid rheoli risg ar y lefel isaf bosibl, yn gymesur â lefel yr amlygiad y mae'r risg yn cyfateb iddo.  

3.4	Cofrestrau Risg 
 
Yn syml, mae Cofrestr Risg yn gynrychiolaeth weledol o'r risgiau dynodedig, ynghyd ag asesiad o'u difrifoldeb, y mesurau rheoli risg sydd ar waith, yr amgylchedd rheoli ac unrhyw gamau pellach sydd wedi'u cynllunio neu sy’n angenrheidiol. Mae'r gofrestr yn giplun o’r wybodaeth risg ar yr adeg y caiff ei dynnu.   

Bydd cofrestrau risg AaGIC yn gwneud defnydd o’r asesiad risg, y parodrwydd i dderbyn risg a’r dull sgorio a amlinellir yn Atodiad 1. Mae cofrestr risg dempled AaGIC ynghlwm yn Atodiad 2. Rhaid i holl Gofrestrau Risg Cyfarwyddiaeth AaGIC ddefnyddio'r templed sydd ynghlwm yn Atodiad 2. Bydd holl gofrestrau risg rhaglen a phrosiect AaGIC yn defnyddio'r templed hwn fel sylfaen i'w cofrestr risg.

3.5	Rheolaeth Risg Barhaus

Ar ôl i risg gael ei dynodi, ei diffinio a'i hasesu'n iawn, gellir yna ei rheoli.

3.6	Uwchgyfeirio

Fel y dywedwyd yn flaenorol, i fod yn effeithiol, mae angen rheoli risg ar y lefel briodol isaf. Gellir uwchgyfeirio risg yr ystyrir ei bod yn ddigon perthnasol gan ei Chyfarwyddwr arweiniol i Gofrestr Risg y Gyfarwyddiaeth. Bydd risg yn cael ei huwchgyfeirio o Gofrestr y Gyfarwyddiaeth i'r Gofrestr Risg Gorfforaethol pan fo gan y Gyfarwyddiaeth bryderon naill ai am eu capasiti neu eu hawdurdod i reoli'r risg, neu pan nad oes ganddynt yr adnoddau (e.e. cyllideb, staff ac ati) i'w rheoli, neu pan fernir ei bod yn cynrychioli risg cysylltiadau cyhoeddus sylweddol.
Ni ddylid ystyried diffyg capasiti neu awdurdod i reoli risg fel diffyg gallu, ond yn hytrach fel cydnabyddiaeth bod risg naill ai mor ddifrifol fel bod angen ei rheoli ar lefel uwch, neu o bosibl ei bod yn mynd y tu hwnt i fwy nag un maes busnes neu Gyfarwyddiaeth. Rhagwelir, er nad yw hwn yn ofyniad cyfrwymol, y bydd gan risg o'r fath—wrth gael ei huwchgyfeirio i'r Gofrestr Risg Gorfforaethol isafswm sgôr risg o 14.

Yn achos gofyniad i uwchgyfeirio risg, o Gofrestr Risg y Gyfarwyddiaeth i'r Gofrestr Risg Gorfforaethol, bydd angen i'r Tîm Gweithredol gymeradwyo'r mater.

3.7	Gwarediad

Bydd angen i'r Pwyllgor Archwilio a Sicrwydd gymeradwyo gwaredu risg oddi ar y Gofrestr Risg Gorfforaethol.

Ni ddylid gwaredu’r risg oddi ar y system hyd nes bod y risg wedi'i dileu. Gall risgiau leihau yn eu pwysigrwydd dros amser, ac felly gellir eu hisgyfeirio i lefel briodol o reolaeth.



Atodiad 1

Asesiad Risg a Sgorio

Er mwyn asesu risg yn effeithiol, mae angen ystyried dau ffactor: Tebygolrwydd ac Ardrawiad/Effaith.

Mae AaGIC yn defnyddio math cyffredin o sgorio risg y cyfeirir ato fel matrics risg 5x5. Asesir Tebygolrwydd ac Ardrawiad/Effaith ar raddfa o 1 i 5, ac yna lluosir y ddwy sgôr gyda'i gilydd i bennu’r sgôr risg derfynol. 

Gan fod sgorio yn broses oddrychol darperir arweiniad trwy'r tablau isod.

Matrics Sgorio Risg

	Lefel
	Lliw
	Amrediad Sgôr

	Isel
	
	1-6

	Cymedrol
	
	7-14

	Uchel
	
	15-25




	
TEBYGOLRWYDD
	Tebygol iawn

	5
	10
	15
	20
	25

	
	Tebygol

	4
	8
	12
	16
	20

	
	Posibl

	3
	6
	9
	12
	15

	
	Annhebygol

	2
	4
	6
	8
	10

	
	Prin/
Anghyffredin

	1
	2
	3
	4
	5

	
	
	Dibwys
	Mân
	Cymedrol
	Mawr
	Critigol

	
	



 













Lefelau Parodrwydd i Dderbyn Risg

	Lefel Barodrwydd 
	Disgrifiwyd fel:
	Beth mae hyn yn ei olygu 


	Dim
	Mae osgoi risg ac ansicrwydd yn amcan sefydliadol allweddol. 

	Mae osgoi colledion yn amcan allweddol, chwarae'n saff, osgoi datblygiadau. Blaenoriaeth ar gyfer rheolaethau a goruchwyliaeth/ arolygiaeth dynn.  

	Isel
	Mae’r lleiafswm, neu gyn lleied â sy’n rhesymol bosibl, yn cael ei ffafrio ar gyfer opsiynau cyflenwi tra-diogel sydd â lefel isel o risg gynhenid ac â photensial gwobrwyo cyfyngedig yn unig. 
	Parodrwydd i dderbyn y posibilrwydd o golled ariannol gyfyngedig iawn os yw'n hanfodol.  Ennill unrhyw heriau o ran cydymffurfiad.  Osgoi arloesi oni bai ei bod yn hanfodol.  


	Cymedrol
	Ffefrir bod yn ofalus/gochelgar ar gyfer opsiynau cyflenwi diogel sydd â lefel isel o risg gynhenid ac a allai fod â photensial gwobrwyo cyfyngedig yn unig. 

	Paratoedig i dderbyn rhywfaint o bosibilrwydd o beth colled ariannol. Goddefgarwch cyfyngedig parthed beiddgarwch. Tueddiad i gadw at y status quo, osgoi arloesi yn ymarferol oni bai bod gwir angen gwneud hynny.

	Uchel
	Yn agored ac yn barod i ystyried yr holl opsiynau cyflenwi posib a dewis tra hefyd yn darparu lefel dderbyniol o wobrwyo (a Gwerth am Arian). 
	Yn barod i fuddsoddi er budd enillion a lleihau'r posibilrwydd o golled ariannol. Gwerth a buddion yn cael eu hystyried. Enillion yn gorbwyso canlyniadau niweidiol. Arloesedd wedi'i gefnogi.  

	Uchel iawn
	Canlyn arloesedd a bod yn awyddus i arloesi a dewis opsiynau sy'n cynnig gwobrau busnes a allai fod yn uwch (er gwaethaf mwy o risg gynhenid). Neu hefyd yn cael ei ddisgrifio fel aeddfed a hyderus wrth osod lefelau uchel o barodrwydd i dderbyn risg oherwydd bod rheolaethau, craffu ymlaen a systemau ymatebolrwydd yn gadarn. 
	Buddsoddi ar gyfer yr enillion gorau posibl a derbyn y posibilrwydd o golled ariannol. Mae'r siawns o golli unrhyw her yn real a byddai'r canlyniadau'n sylweddol. Awydd i dorri'r mowld. Lefelau uchel o awdurdod datganoledig – rheolaeth trwy ymddiriedolaeth nid gwastrodaeth.

	Atodiad 2 – Templed ar gyfer Cofrestr Risg AaGIC
[Dylid sgorio risgiau ar sail y Matrics Sgorio Risg a'r Parodrwydd i Dderbyn Risg a geir yn Atodiad 1]

	Dyddiad ei ychwanegu
	Cyf
(Ardal Risg)
	Disgrifiad Risg a Pherchennog [Gweithredol/ Rheolaethol]

	Risg Cynhenid
	Parodrwydd i Dderbyn Risg
	Camau Lliniaru

	Risg Gweddilliol
	Statws RAG
	Cynnydd

	
	
	Manylion risg
Os…yna…
Effaith...

	Effaith...
	Tebygolrwydd
	Sgôr Gyffredinol
	Dim/
Isel/
Cymedrol/
Uchel/
Hynod Uchel
	Crynodeb o'r camau gweithredu hyd yma neu gamau arfaethedig i leihau effaith neu agosrwydd risg – dylai hyn gynnwys dyddiad cau neu amserlen ar gyfer cwblhau gweithredoedd
	Effaith...
	Tebygolrwydd
	Sgôr Gyffredinol
	R/A/G a thueddiad 
	

	1. 
	
	[Os…….yna…....effaith]

[Rhowch enw'r perchennog]

	
	
	
	









	[llenwch/poblogwch yr adran hon yn unol â'r canllawiau uchod]

